
Rapport annual da F U. R. S.

par igl onn I956

Dumonda primara è par noss'uniung gio plers onns la realisa-
ziung digl «Vocabulari Surmiran», igl cal vign redigia da dr. M.
Wüthrich-Grisch e da dr. A. Sonder. Tots dus redacters on giò
presanto a la L. R. bustabs d'amprova, e sen fundamaint da chels
dessan igls oters bustabs neir redigias.

Cun la fegn digl onn 1955 ò igl parsoura da nossa uniung,
sign. Bonifazi P 1 a z do giu igl uffezi e surpiglia la redacziung da
la «Pagina». Er cò lessans admetter angraztgamaint ad el par la
si bunga lavour prestada an sarvetsch da nossa uniung.

Nossas periodicas

Igl «Noss Sulom» è cumparia sot la redacziung da G. P. Thöny
ed è sto igl onn 1956 pulit voluminous. La redacziung da chesta

periodica annuala è an bungs mangs.
Inspecter G. D. Simeon ò puspe do or tar la stampa Condrau

a Muster igl «Calender Rumantsch par Surmeir», igl cal sa distin-
gua antras ena stupenta descripziung digl viadi digls rumantschs
ad Udine igl onn 1955. La «Pagina da Surmeir» compara regu-
larmaintg e vign ligeida gugent da noss pievel surmiran.

Soprastanza

Chella ò gia 3 sedutas ed è stada delegada tar la seduta da la
Cumischung Filologica da la L. R.., tar la seduta da la soprastanza
da la L. R. cugls parsouras da las societads affiliidas e tar la
radunanza da delegos da la L. R.

Nous appelagn a nossas vischnancas rumantschas dad organisar
seiras rumantschas an mintga vischnanca.

Par la soprastanza da TU. R. S.

Igl president: Toni Cantieni

